
I. KIRISH 

Ta lim  dasturlarining  xalqaro  standartlar  asosida  baholanishi  va  ularningʼ  
xalqaro miqyosda tan olinishi ta lim tizimini rivojlantirishning muhim omillaridanʼ  
biri hisoblanadi. Mazkur jarayonda xalqaro akkreditatsiya ta lim sifatini mustaqilʼ  
tashqi baholashning eng samarali vositalaridan biri sifatida e tirof etiladi.ʼ

So nggi  yillarda  O zbekiston  ta lim  tashkilotlari  tomonidan  xalqaroʻ ʻ ʼ  
akkreditatsiyadan o tishga bo lgan qiziqish va ehtiyoj izchil ortib bormoqda. Biroqʻ ʻ  
akkreditatsiya natijalarining ishonchliligi va xalqaro e tirofi, avvalo, ushbu jarayonniʼ  
amalga oshirayotgan akkreditatsiya tashkilotining nufuzi, mustaqilligi, professional 
salohiyati  hamda  xalqaro  sifatni  ta minlash  tamoyillariga  muvofiqligi  bilanʼ  
belgilanadi.

Shu munosabat bilan ta lim tashkilotlari uchun ishonchli va xalqaro maydondaʼ  
tan olingan akkreditatsiya tashkilotlarini tanlash masalasi alohida ahamiyat kasb 
etmoqda. Bu esa akkreditatsiya tashkilotlarini baholash, tan olish va ular to g risidagiʻ ʻ  
ishonchli ma lumotlarni tizimli ravishda shakllantirish zaruratini yuzaga keltiradi.ʼ

Mazkur  vazifalarni  amalga  oshirish  maqsadida  O zbekiston  Respublikasiʻ  
Prezidenti Administratsiyasi huzuridagi Ta lim sifatini ta minlash milliy agentligiʼ ʼ  
(keyingi  o rinlarda –  Milliy  agentlik)  tomonidan O zbekiston Respublikasida  tanʻ ʻ  
olinadigan xalqaro, xorijiy va nodavlat akkreditatsiya tashkilotlari reyestri (keyingi 
o rinlarda – Reyestr) yuritilmoqda.ʻ

Reyestr xalqaro sifatni ta minlash sohasida faoliyat yurituvchi akkreditatsiyaʼ  
tashkilotlarini  belgilangan  mezonlar  asosida  baholash,  ularning  faoliyatini 
tizimlashtirish  va  oliy  ta lim  tashkilotlari  uchun  ishonchli  axborot  manbainiʼ  
shakllantirishga xizmat qiladi. Shu bilan birga, u xalqaro akkreditatsiya jarayonlarida 
yagona yondashuvni ta minlash, qarorlar qabul qilishning shaffofligini oshirish vaʼ  
ta lim  sifatini  ta minlash  tizimining  institutsional  asoslarini  mustahkamlashgaʼ ʼ  
ko maklashadi.ʻ

Reyestr  xalqaro  akkreditatsiya  xizmatlari  bozorida  sifat  talablariga  javob 
bermaydigan  yoki  yetarli  xalqaro  e tirofga  ega  bo lmagan  tashkilotlar  bilanʼ ʻ  
hamkorlik  qilish  xavfini  kamaytirishga,  ta lim  tashkilotlarining  manfaatlariniʼ  
himoya  qilishga  va  milliy  ta lim  tizimining  xalqaro  integratsiyasini  qo llab-ʼ ʻ
quvvatlashga xizmat qiladi.

Mazkur  sharhda  Reyestrni  yuritishning  normativ-huquqiy  asoslari, 
akkreditatsiya  tashkilotlarini  saralash  va  baholash  mezonlari,  monitoring 
mexanizmlari,  Reyestrning  amaldagi  tarkibi  hamda  uni  takomillashtirishning 
ustuvor yo nalishlari yuzasidan tahliliy ma lumotlar keltiriladi.ʻ ʼ

II. REYESTRNI SHAKLLANTIRISHNING NORMATIV-HUQUQIY ASOSLARI 

Mamlakatda  xalqaro  akkreditatsiya  tashkilotlarini  tan  olishning  yagona 
tizimini joriy etish maqsadida Reyestrni shakllantirishning zarur normativ-huquqiy 
asoslari yaratilgan.

Xususan,  O zbekiston  Respublikasida  tan  olinadigan  xalqaro,  xorijiyʻ  
va  nodavlat  akkreditatsiya  tashkilotlari  reyestrini  shakllantirish  va  yuritishning 
asosiy mexanizmlari O zbekiston Respublikasi Vazirlar Mahkamasining 2025-yil 6-ʻ
avgustdagi  498-son  qarori  bilan  tasdiqlangan  O rta  maxsus,  kasbiy,  oliy  va  oliyʻ  
ta limdan  keyingi  ta lim,  shuningdek,  kadrlarni  qayta  tayyorlash  va  ularningʼ ʼ  
malakasini  oshirish  tashkilotlarini  kompleks  hamda  maxsus  davlat 
akkreditatsiyasidan o tkazish tartibi to g risida nizom asosida tartibga solinadi.ʻ ʻ ʻ

Mazkur  hujjat  bilan  ta lim  tashkilotlarini  kompleks  (institutsional)ʼ  
va  maxsus  (dasturiy)  davlat  akkreditatsiyasidan  o tkazish  tartibi,  shuningdek,ʻ  
O zbekiston Respublikasida tan olinadigan xalqaro, xorijiy va nodavlat akkreditatsiyaʻ  
tashkilotlari reyestrini shakllantirish hamda yuritishning umumiy huquqiy asoslari 
belgilangan.

Shu bilan birga,  Reyestrni  yuritish,  akkreditatsiya tashkilotlarini  Reyestrga 
kiritish, ularning faoliyatini monitoring qilish hamda Reyestrni muntazam yangilab 
borish  Milliy  agentlik  direktorining  2026-yil  27-yanvardagi  9-son  buyrug i  bilanʻ  
tasdiqlangan «O zbekiston Respublikasida tan olinadigan xalqaro, xorijiy va nodavlatʻ  
akkreditatsiya tashkilotlari reyestrini yuritish hamda ularning ta lim dasturlariniʼ  
akkreditatsiyadan o tkazish bo yicha faoliyatini monitoring qilish tartibi to g risidaʻ ʻ ʻ ʻ  
nizom» (keyingi o rinlarda – Nizom) bilan tartibga solinadi.ʻ

Nizomga ko ra, akkreditatsiya tashkilotlarini Reyestrga kiritish Akkreditatsiyaʻ  
tashkilotlari reyestrini yuritish komissiyasining qarori asosida amalga oshiriladi.

Bunda akkreditatsiya tashkilotining ushbu faoliyatni amalga oshirish bo yichaʻ  
vakolatga egaligi, sifatni ta minlash sohasidagi tajribasi, xalqaro sifatni ta minlashʼ ʼ  
tarmoqlariga a zoligi,  xalqaro akkreditatsiya faoliyati natijalari,  ekspertlar tarkibi,ʼ  
shuningdek,  faoliyatining  O zbekiston  Respublikasi  qonunchiligi  va  milliyʻ  
manfaatlariga muvofiqligi hamda o z faoliyati to g risidagi ma lumotlarning rasmiyʻ ʻ ʻ ʼ  
veb-saytida  ochiq  e lon  qilinganligi  asosiy  baholash  mezonlari  sifatida  e tiborgaʼ ʼ  
olinadi.

Bundan tashqari,  Reyestrga kiritilgan akkreditatsiya tashkilotlari faoliyatini 
muntazam  monitoring  qilish,  Reyestr  ma lumotlarini  doimiy  yangilab  borish  vaʼ  
belgilangan talablarga javob bermaydigan tashkilotlarga nisbatan tegishli choralarni 
qo llash mexanizmlari ham joriy etilganʻ .

Mazkur  tizim  ta lim  tashkilotlariga  xalqaro  miqyosda  tan  olinganʼ  
va ishonchli akkreditatsiya tashkilotlarini tanlash imkonini yaratadi. Bu esa xalqaro 
akkreditatsiya  natijalarining  tan  olinishini  kengaytirish,  ta lim  sifatini  tashqiʼ  
baholash jarayonlarining shaffofligi va ishonchliligini ta minlash hamda O zbekistonʼ ʻ  
oliy  ta lim  tizimining  xalqaro  ta lim  makoniga  integratsiyalashuvini  yanadaʼ ʼ  
jadallashtirishga xizmat qiladi.

III. AKKREDITATSIYA TASHKILOTLARINI SARALASH VA REYESTRGA KIRITISH 
MEXANIZMLARI 

3.1 Reyestrga kiritish shartlari

Xalqaro  akkreditatsiya  tashkilotlarini  Reyestrga  kiritish  tizimi  aniq 
belgilangan talablar va baholash mezonlariga asoslangan institutsional mexanizm 
hisoblanadi. Mazkur mexanizm davlat akkreditatsiyasi jarayonida ishtirok etuvchi 
akkreditatsiya  tashkilotlarining  kasbiy  salohiyati,  faoliyatining  shaffofligi  hamda 
xalqaro standartlarga muvofiqligini ta minlashga qaratilgan. Shu orqali  Reyestrgaʼ  
faqat  belgilangan talablarga  javob  beradigan,  ishonchli  va  nufuzli  akkreditatsiya 
tashkilotlarini kiritish ta minlanadi.ʼ

Amaldagi tartibga muvofiq, Reyestrga kiritiladigan akkreditatsiya tashkilotlari 
quyidagi asosiy mezonlar asosida baholanadi:

akkreditatsiya tashkiloti sifatida faoliyat yuritish uchun tegishli vakolatga ega 
bo lishi;ʻ

xalqaro akkreditatsiyadan o tkazish talablari,  baholash mezonlari va tartib-ʻ
taomillari O zbekiston Respublikasining davlat akkreditatsiyasi bo yicha belgilanganʻ ʻ  
talablar hamda tartib-taomillarga zid bo lmasligi;ʻ

ta lim sifatini ta minlash sohasidagi xalqaro tarmoqlarning to la huquqli a zosiʼ ʼ ʻ ʼ  
hisoblanishi;

nufuzli xalqaro reytinglarning TOP-300 ro yxatiga kiruvchi kamida 5ʻ  ta oliy 
ta lim  tashkilotining  ta lim  dasturlarini  xalqaro  akkreditatsiyadan  o tkazganʼ ʼ ʻ  
bo lishi;ʻ

ekspertlar tarkibining kamida 30 foizi xorijiy ekspertlardan iborat bo lishi;ʻ

faoliyati  O zbekiston  Respublikasining  huquqiy  va  ma naviy  asoslarigaʻ ʼ  
muvofiq  bo lishi  hamda  milliy  qadriyatlar  va  ijtimoiy-siyosiy  manfaatlarga  zidʻ  
bo lmasligi;ʻ

rasmiy veb-saytida xalqaro akkreditatsiyadan o tkazilgan ta lim tashkilotlariʻ ʼ  
to g risida ochiq va dolzarb ma lumotlarni joylashtirgan bo lishi.ʻ ʻ ʼ ʻ

Mazkur  mezonlar  xalqaro  akkreditatsiya  tashkilotlarining  institutsional 
salohiyati,  xalqaro e tirofi,  ekspertlik imkoniyatlari,  faoliyatining ochiqligi  hamdaʼ  
milliy qonunchilik talablariga muvofiqligini kompleks baholash imkonini beradi.

3.2 Ariza topshirish

Reyestrga kiritish jarayoni, odatda, akkreditatsiya tashkilotining yozma yoki 
elektron shakldagi murojaati asosida amalga oshiriladi. Shu bilan birga, barcha 
belgilangan  talablarga  javob  beruvchi xalqaro  tashkilotlar  Milliy  agentlik 
tashabbusi bilan ham reyestrga kiritilishi mumkin.

Arizaga  tashkilotning  ta sis  hujjatlari,  vakolatini  tasdiqlovchi  hujjatlar,ʼ  
akkreditatsiya  metodologiyasi  va  TOP-300  reytingidagi  oliy  ta lim  tashkilotlaridaʼ  
amalga oshirilgan akkreditatsiya natijalari bo yicha hisobotlar ilova qilinadi.ʻ

3.3 Arizani ko rib chiqish muddatlariʻ

Arizalarni dastlabki ko rib chiqish  ʻ Milliy agentlik tomonidan besh ish kuni 
davomida amalga oshiriladi. Hujjatlarda kamchiliklar aniqlanmagan taqdirda ular 
Komissiyaga taqdim etiladi va ariza beruvchi bu haqda xabardor qilinadi.

Kamchiliklar mavjud bo lsa, ularni bartaraf etish uchun kamida o n ish kunlikʻ ʻ  
muddat beriladi  va mazkur davrda  arizani ko rib chiqish to xtatiladi. Belgilanganʻ ʻ  
muddatda kamchiliklar bartaraf etilmagan hollarda ariza rad etiladi.

Reyestrga kiritish bo yicha yakuniy qaror maxsus komissiya tomonidan qabulʻ  
qilinadi. Komissiya Milliy agentlik direktorining buyrug i bilan shakllantiriladiganʻ  
kamida  besh  nafar  a zodan iborat  toq  sonli  tarkibga  ega  bo lib,  zaruratga  ko raʼ ʻ ʻ  
mustaqil tashqi ekspertlar ham uning faoliyatiga jalb etilishi mumkin. Manfaatlar 
to qnashuvi yuzaga kelgan hollarda tegishli a zo muhokama va qaror qabul qilishʻ ʼ  
jarayonidan chetlashtiriladi.

Komissiya akkreditatsiya tashkilotining belgilangan mezonlarga muvofiqligini 
kompleks baholab, uni reyestrga kiritish yoki rad etish to g risida qaror qabul qiladi.ʻ ʻ

Qaror  Komissiya  a zolarining  kamida  uchdan  ikki  qismi  ovozi  bilanʼ  
qabul qilinadi, ovozlar teng bo lgan taqdirda esa raisning ovozi hal qiluvchiʻ  
hisoblanadi. Qaror  bayonnoma  bilan  rasmiylashtiriladi  hamda  hujjatlar 
Komissiyaga  kelib  tushgan  kundan  boshlab  o ttiz  kun  ichida  yakunlanishiʻ  
belgilangan.

Ijobiy  qaror  qabul  qilingan  taqdirda  akkreditatsiya  tashkiloti  besh  yil 
muddatga amal qiluvchi guvohnoma bilan ta minlanadi va ushbu ma lumot ʼ ʼ Milliy 
agentlikning rasmiy veb-saytida e lon qilinadiʼ 1.

1 Xalqaro akkreditatsiya tashkilotlari reyestri
URL: https://nqaae.uz/uz/international-accreditation 

Aksincha,  taqdim etilgan hujjatlarda noto g ri ma lumotlarning aniqlanishi,ʻ ʻ ʼ  
zarur  vakolatning  mavjud  emasligi  yoki  qonunchilik  talablariga  nomuvofiqlik 
reyestrga kiritishni rad etish uchun asos bo ladi. Reyestrga kiritish, arizani ko ribʻ ʻ  
chiqish va guvohnoma berish jarayonlari bepul amalga oshiriladi.

IV. AKKREDITATSIYA  TASHKILOTLARI  FAOLIYATINI  BAHOLASH
VA MONITORING TIZIMI

Reyestrga  kiritilgan  akkreditatsiya  tashkilotlari  faoliyatini  muntazam 
baholash va monitoring qilish mazkur tizimning muhim tarkibiy qismi hisoblanadi. 
Bu  orqali  Reyestrga  kiritilgan  tashkilotlarning  belgilangan  talab 
va mezonlarga muvofiq faoliyat yuritishi, ularning xolisligi, shaffofligi hamda tashqi 
sifat baholash jarayonlarining ishonchliligi doimiy nazorat qilib boriladi.

Monitoring har uch yilda kamida bir marta o tkazilib, uni amalga oshirishdaʻ  
manfaatdor tomonlarning murojaatlari,  shikoyatlari,  xalqaro ekspertlar xulosalari 
hamda  tashkilotning  belgilangan  standartlar,  metodologiya  va  kasbiy  etika 
qoidalariga rioya qilishi har tomonlama tahlil qilinadi.

Monitoring  jarayonida  akkreditatsiya  tashkiloti  tomonidan  qabul  qilingan 
qarorlarning  asoslanganligi,  ekspertlar  tarkibining  shakllantirilishi,  baholash 
jarayonlarining shaffofligi,  hisobotlarning sifati va xalqaro amaliyotga muvofiqligi 
ham  o rganiladi.  Bu  esa  akkreditatsiya  jarayonlarining  xolisligi  va  natijalariningʻ  
ishonchliligini ta minlashga xizmat qiladi.ʼ

Monitoring natijalariga ko ra kamchiliklar yoki belgilangan talablardan chetgaʻ  
chiqish  holatlari  aniqlangan  taqdirda,  ularni  bartaraf  etish  bo yicha  tashkilotgaʻ  
yozma xabarnoma yuboriladi hamda kamchiliklarni bartaraf etish uchun kamida bir 
oylik muddat belgilanadi.

Ushbu muddat davomida tashkilot tomonidan zarur chora-tadbirlar ko rilishiʻ  
va ularning ijrosi bo yicha tegishli dalillar taqdim etilishi lozim. Agar belgilanganʻ  
muddatda kamchiliklar  bartaraf  etilmasa yoki  taqdim etilgan izohlar  yetarli  deb 
topilmasa, masala Komissiya muhokamasiga kiritiladi.

Reyestrdan chiqarish tartibi ham ochiqlik, shaffoflik va protsessual kafolatlar 
asosida  amalga  oshiriladi.  Xususan,  mazkur  masala  Komissiya  tomonidan ko ribʻ  
chiqilishidan  kamida  bir  hafta  oldin  akkreditatsiya  tashkiloti  rasmiy  ravishda 
xabardor  qilinadi  hamda uning vakiliga  Komissiya yig ilishida ishtirok etish,  o zʻ ʻ  
pozitsiyasini bayon qilish va qo shimcha dalillar taqdim etish imkoniyati yaratiladi.ʻ

Tashkilot quyidagi hollarda Reyestrdan chiqariladi:

tugatilganda yoki o zining ixtiyoriy murojaatiga asosan;ʻ

korrupsiya yoki boshqa qonunga zid harakatlar sodir etilganligi aniqlanganda;

tashqi  baholash  hisoboti  soxta  yoki  haqiqiy  bo lmagan  hujjatlar  asosidaʻ  
tayyorlanganligi tasdiqlanganda;

qonunchilik  talablariga  zid  ravishda  akkreditatsiya  o tkazilganligiʻ  
aniqlanganda;

monitoring  jarayonida  aniqlangan  kamchiliklar  belgilangan  muddatda 
bartaraf etilmaganda.

Reyestrdan  chiqarish  to g risida  qabul  qilingan  qaror  Milliy  agentlikningʻ ʻ  
rasmiy veb-saytida e lon qilinadi.ʼ

V. REYESTRNING JORIY HOLATI

Hozirgi kunda Reyestrga 31 ta xalqaro, xorijiy va nodavlat akkreditatsiya 
tashkiloti kiritilgan. Ushbu tashkilotlar  13 ta davlatni qamrab olgan bo lib,  ʻ 6 ta 
asosiy ixtisoslashuv yo nalishidaʻ  faoliyat yuritadi.

Reyestrga kiritilgan akkreditatsiya tashkilotlari Nizomda belgilangan mezonlar 
asosida Komissiya tomonidan o rganib chiqilgan hamda ularni  Reyestrga kiritishʻ  
to g risida qaror qabul qilingan.ʻ ʻ

Bunda  akkreditatsiya  tashkilotlarining  ta lim  sifatini  ta minlash  bo yichaʼ ʼ ʻ  
xalqaro  tarmoqlarning  to laqonli  a zosi  ekanligi,ʻ ʼ  nufuzli  xalqaro 
reytinglarning  Top-3002 taligiga  kiruvchi  kamida  5 ta  oliy  ta limʼ  
tashkilotining ta lim dasturlarini  xalqaro akkreditatsiyadan o tkazganligi,ʼ ʻ  
shuningdek, rasmiy veb-saytida xalqaro akkreditatsiyadan o tkazilgan ta limʻ ʼ  
tashkilotlari to g risidagi ma lumotlarning mavjudligiʻ ʻ ʼ  kabi mezonlarga qat iyʼ  
rioya etilgan.

Reyestrga  kiritilgan  har  bir  akkreditatsiya  tashkiloti  bo yicha  ʻ mezonlar 
kesimidagi batafsil ma lumotlar ʼ 1-ilovada keltirilgan.

5.1 Davlatlar kesimida 

Davlatlar  kesimidagi  tahlil  shuni  ko rsatadiki,  Reyestrdagi  akkreditatsiyaʻ  
tashkilotlarining asosiy qismi Germaniya (7 ta) va Buyuk Britaniya (6 ta) hissasiga 
to g ri  keladi.  Shuningdek,  ʻ ʻ Ispaniyadan  4 ta,  Fransiya va  AQShdan  3 tadan 
akkreditatsiya tashkiloti Reyestrga kiritilgan.

Bu davlatlarning ustunligi ularda ta lim sifatini ta minlash tizimi uzoq yillarʼ ʼ  
davomida shakllangani, akkreditatsiya tashkilotlari xalqaro miqyosda keng e tirofʼ  
etilgani hamda ENQA, INQAAHE kabi nufuzli xalqaro tarmoqlarning to laqonli a zosiʻ ʼ  
ekani bilan izohlanadi.

AQShdan AACSB, ABET va CAMPEP tashkilotlari Reyestrga kiritilgan bo lib,ʻ  
ular  o z  yo nalishida  xalqaro  standartlarni  belgilovchi  yetakchi  akkreditatsiyaʻ ʻ  
tashkilotlari hisoblanadi.

2
QS Quacquarelli Symonds. QS World University Rankings.

URL:https://www.topuniversities.com/world-university-rankings 

1-rasm. Reyestrdagi akkreditasiya tashkilotlari davlatlar kesimida

Manba: muallifning Reyestr ma lumotlari asosidagi hisob-kitoblari.ʼ

Shuningdek,  Polsha,  Niderlandiya,  Malayziya,  Belgiya,  Janubiy Koreya,
Shveysariya,  Portugaliya va  Yaponiyadan 1 tadan akkreditatsiya  tashkiloti 
Reyestrga kiritilgan.

Osiyo mintaqasidan Yaponiya, Janubiy Koreya va Malayziya akkreditatsiya 
tashkilotlari  o rin  olgan.  Ularning  ulushi  nisbatan  kichik  bo lsa-da,  bu  Milliyʻ ʻ
agentlikning  Reyestrga  turli  mintaqalarda  faoliyat  yuritayotgan  xalqaro  e tirofʼ
etilgan akkreditatsiya tashkilotlarini qamrab olishga intilayotganini ko rsatadi.ʻ

5.2 Ixtisoslashuv yo nalishlari kesimidaʻ

Ixtisoslashuv  yo nalishlari  kesimida  tahlil  qilinganda,  Reyestr  tarkibidaʻ
umumiy yo nalishdagi akkreditatsiya tashkilotlariʻ  ustunlik qilmoqda.

Xususan, ularning ulushi 48,4 foizni tashkil etadi. Shuningdek, muhandislik, 
aniq fanlar va texnologiya yo nalishidagiʻ  tashkilotlar ulushi 22,6 foizni, biznes

va boshqaruv ta limi yo nalishiʼ ʻ  12,9 foizni, tibbiyot, biologiya va ijtimoiy soha 
yo nalishiʻ  9,7 foizni tashkil  etadi.  Arxitektura  va  san at  yo nalishiʼ ʻ  hamda 
xizmat ko rsatish va sayyohlik yo nalishiʻ ʻ  ulushi 3,2 foizdan iborat.

2-rasm. Reyestrdagi akkreditatsiya tashkilotlari ixtisoslashuv yo nalishlari kesimidaʻ

Manba: muallifning Reyestr ma lumotlari asosidagi hisob-kitoblari.ʼ

5.3 Institutsional tajriba kesimida

Institutsional  tajriba  kesimida  tahlil  qilinganda,  Reyestrga  kiritilgan 
tashkilotlarning aksariyati uzoq yillik faoliyat tarixiga ega.

Xususan,  5 ta tashkilot  1834–1950-yillarda,  3 ta tashkilot 
1951–1980-yillarda,  11 ta tashkilot 1981–2000-yillarda,  10 ta tashkilot esa 2001–
2010-yillarda tashkil etilgan.

Shuningdek, 2011–2023-yillarda tashkil etilgan 2 ta akkreditatsiya tashkiloti 
Reyestr tarkibidan o rin olgan.ʻ

3-rasm. Reyestrdagi akkreditatsiya tashkilotlari institutsional tajriba kesimida

Manba: muallifning Reyestr ma lumotlari asosidagi hisob-kitoblari.ʼ

Mazkur  holat  Reyestrni  shakllantirishda  xalqaro  maydonda  uzoq  yillik
institutsional  tajriba  va  barqaror  faoliyatga  ega  akkreditatsiya  tashkilotlariga 
ustuvorlik berilganligini ko rsatadi.ʻ

VI. REYESTRDAGI TASHKILOTLARNING MILLIY AMALIYOTDAGI NATIJALARI

Reyestrning amaliy samaradorligi undan oliy ta lim tashkilotlari tomonidanʼ  
foydalanish darajasi orqali namoyon bo ladi.ʻ

Hozirgi kunga qadar Reyestrga kiritilgan ACQUIN, ASIIN va UNWTO TedQual 
tashkilotlari ishtirokida 9 ta oliy ta lim tashkilotiningʼ  jami 61 ta ta lim dasturiʼ  
xalqaro akkreditatsiyadan o tgan. ʻ 2026-yil 30-iyun holatiga.

4-rasm. Xalqaro akkreditatsiyadan o tgan dasturlar soni ʻ oliy ta’lim tashkilotlari kesimida

Manba: Muallifning Reyestr ma lumotlari asosidagi hisob-kitoblari.ʼ

O zbekiston  Respublikasi  Prezidentining  2026-yil  16-fevraldagi  «Mamlakatʻ  
taraqqiyotining  2030-yilgacha  mo ljallangan  ustuvor  yo nalishlari  doirasidaʻ ʻ  
islohotlarni izchil davom ettirish va yangi bosqichga olib chiqishning qo shimchaʻ  
chora-tadbirlari  to g risida»gi  PF–21-son  Farmoniga  muvofiq,  oliy  ta limʻ ʻ ʼ  
tashkilotlarining  xalqaro  akkreditatsiyadan  o tgan  ta lim  dasturlari  soniniʻ ʼ  
2026-yilda 133 taga, 2030-yilga qadar esa 200 taga yetkazish vazifasi belgilangan.

Tahlil  natijalari  xalqaro  akkreditatsiya  amaliyoti  ayrim  oliy  ta limʼ  
tashkilotlarida  nisbatan  faol  shakllanganini  ko rsatadi.  Xususan,  ʻ Buxoro  davlat 

universiteti  (18 ta  dastur)  va  Andijon  davlat  universiteti  (11 ta  dastur)  jami 
akkreditatsiyadan o tgan ta lim dasturlarining ʻ ʼ 47,5 foizini tashkil etadi.

Qolgan 7 ta oliy ta lim tashkilotida xalqaro akkreditatsiyadan o tgan dasturlarʼ ʻ
soni 2 tadan 6 tagacha bo lib, ular orasida ʻ Toshkent davlat texnika universiteti 
ham 4 ta ta lim dasturiʼ  bilan mazkur jarayonga qo shilgan.ʻ

Mazkur natijalar xalqaro akkreditatsiya amaliyoti hali cheklangan doiradagi 
oliy ta’lim tashkilotlarida to planganini ko rsatadi. Shu bilan birga, yangi oliy ta limʻ ʻ ʼ
tashkilotlarining  ushbu  jarayonga  bosqichma-bosqich  jalb  etilishi  xalqaro 
akkreditatsiyaga bo lgan qiziqish ortib borayotganidan dalolat beradi.ʻ

5-rasm. Xalqaro akkreditatsiyadan o tgan dasturlarning tashkilotlar bo yicha taqsimotiʻ ʻ

Manba: Muallifning Reyestr ma lumotlari asosidagi hisob-kitoblari.ʼ

Akkreditatsiya tashkilotlari kesimida ACQUIN yetakchi o rinni egallaydi. Jamiʻ
61 ta ta lim  dasturining  ʼ 39 tasi (63,9 foizi)  aynan  ushbu  tashkilot  tomonidan
akkreditatsiyadan  o tkazilgan.  Bunga  ACQUINning  keng  qamrovli  akkreditatsiyaʻ
xizmatlarini taqdim etuvchi umumiy profildagi tashkilot ekanligi sabab bo lgan.ʻ

ASIIN orqali  akkreditatsiyadan  o tgan  dasturlar  ulushi  ʻ 32,8 foizni tashkil
etadi. Tashkilotning faoliyati muhandislik, axborot texnologiyalari va tabiiy fanlar 
yo nalishlariga qaratilganligi uning amaliy qo llanilishida ham o z aksini topgan.ʻ ʻ ʻ

UNWTO  TedQual esa  turizm  yo nalishidagi  ʻ 2 ta ta lim  dasturiniʼ
akkreditatsiyadan  o tkazgan.  Garchi  ulushi  kichik  bo lsa-da,  bu  Reyestrdagi  torʻ ʻ
ixtisoslashgan  akkreditatsiya  tashkilotlaridan  amaliyotda  foydalanishning 
mavjudligini ko rsatadi.ʻ

Hozirgi holatda Reyestrga kiritilgan  31 ta akkreditatsiya tashkilotidan faqat 
3 tasi, ya ni ʼ 9,7 foizi, oliy ta lim tashkilotlari tomonidan amalda jalb etilgan.ʼ

Mazkur  ko rsatkich  Reyestrning  mavjud  salohiyatidan  hali  to liqʻ ʻ
foydalanilmayotganini ko rsatadi.ʻ

Bu holat avvalgi bobda keltirilgan sohaviy tarkib tahlili bilan ham uyg unlikʻ
kasb etadi. Xususan, amaliyotda foydalanilgan akkreditatsiya tashkilotlarining asosiy 
qismi umumiy profildagi yoki muhandislik yo nalishiga ixtisoslashgan bo lib, biznes,ʻ ʻ
sog liqni  saqlash,  arxitektura  hamda  boshqa  yo nalishlarda  faoliyat  yurituvchiʻ ʻ
xalqaro  akkreditatsiya  tashkilotlari  imkoniyatlari  hozircha yetarli  darajada ishga 
solinmagan.

Shu nuqtai  nazardan,  Reyestrning  amaliy  samaradorligini  oshirish  nafaqat 
xalqaro  akkreditatsiya  loyihalari  sonini  ko paytirish,  balki  oliy  ta limʻ ʼ
tashkilotlarining  Reyestr  tarkibidagi  turli  ixtisoslashuvga  ega  akkreditatsiya 
tashkilotlari  va  ularning  imkoniyatlari  to g risidagi  xabardorligini  kengaytirishniʻ ʻ
ham talab etadi.

Bu  esa  Reyestr  salohiyatidan  yanada  samarali  foydalanish,  xalqaro 
akkreditatsiya  amaliyotini  kengaytirish  hamda  ta lim  yo nalishlari  kesimidaʼ ʻ
muvozanatli hamkorlikni rivojlantirishga xizmat qiladi.

VII. REYESTRNI TAKOMILLASHTIRISHNING USTUVOR YO NALISHLARIʻ

O tkazilgan tahlillar O zbekistonda xalqaro, xorijiy va nodavlat akkreditatsiyaʻ ʻ
tashkilotlari  reyestrini  shakllantirish  va  yuritish  bo yicha  zarur  huquqiy  hamdaʻ
institutsional  asoslar  yaratilganini  ko rsatadi.  Biroq,  Reyestrni  yanadaʻ
takomillashtirish va uning amaliy samaradorligini oshirish bo yicha foydalanilmaganʻ
imkoniyatlar ham mavjud.

Birinchidan, Reyestrning geografik qamrovi xalqaro xususiyatga ega bo lib,ʻ
bugungi kunda 13 ta davlatning akkreditatsiya tashkilotlarini birlashtiradi. Bunda, 
Reyestr tarkibida Yevropa mamlakatlari tashkilotlari ustunlik qiladi.

Shu  sababli,  kelgusida  Osiyo  hamda  boshqa  mintaqalardagi  xalqaro  e tirofʼ
etilgan akkreditatsiya tashkilotlarini jalb etish geografik muvozanatni ta minlash vaʼ
xalqaro hamkorlik ko lamini kengaytirishga xizmat qiladi.ʻ

Ikkinchidan, Reyestr turli ixtisoslashuv yo nalishlarini qamrab olgan bo lsa-ʻ ʻ
da, ayrim sohalarda faoliyatni kengaytirish zarurati saqlanib qolmoqda.

Xususan,  qishloq  xo jaligi,  muhandislik,  tibbiyot,  san at  hamda  zamonaviyʻ ʼ
texnologiyalar  yo nalishlarida  faoliyat  yurituvchi  xalqaro  akkreditatsiyaʻ
tashkilotlarini  Reyestrga  kiritish  uning  sohaviy  diversifikatsiyasini  kuchaytiradi 
hamda oliy ta lim tashkilotlari uchun tanlov imkoniyatlarini kengaytiradi.ʼ

Uchinchidan, Reyestrga  kiritilgan  akkreditatsiya  tashkilotlari  faoliyati 
yuzasidan oliy ta lim tashkilotlarining xabardorligini oshirish zarurati mavjud.ʼ

Bu  borada  oliy  ta lim  tashkilotlari  bilan  targ ibot  uchrashuvlarini  hamdaʼ ʻ
Reyestrdagi  akkreditatsiya  tashkilotlari  tomonidan turli  seminarlarni  o tkazishniʻ
ko paytirish lozim.ʻ

Natijada,  oliy  ta lim  tashkilotlari  Reyestrdagi  akkreditatsiya  tashkilotlariʼ
haqida  batafsil  ma lumotga  ega  bo ladi  va  ularning  ta lim  dasturlarini  nufuzliʼ ʻ ʼ
akkreditatsiya tashkilotlaridan o tkazish orqali xalqaro tan olinishiga erishiladi.ʻ

XULOSA

O zbekiston  Respublikasida  tan  olinadigan  xalqaro,  xorijiy  va  nodavlatʻ
akkreditatsiya  tashkilotlari  reyestrining  shakllantirilishi  ta lim  sifatini  xalqaroʼ
standartlar  asosida  rivojlantirishga  qaratilgan  muhim  institutsional  mexanizm 
hisoblanadi. Reyestr xalqaro akkreditatsiya tashkilotlarini yagona mezonlar asosida 
saralash, ularning faoliyatini tartibga solish hamda oliy ta lim tashkilotlari uchunʼ
ishonchli va xalqaro miqyosda e tirof etilgan hamkorlarni tanlash imkonini yaratadi.ʼ

O tkazilgan  tahlillar  Reyestrni  yuritish  bo yicha  zarur  huquqiyʻ ʻ
va institutsional asoslar shakllantirilganini hamda uning xalqaro sifatni ta minlashʼ
tizimi bilan uyg unlashuvini ta minlaydigan mexanizmlar joriy etilganini ko rsatadi.ʻ ʼ ʻ
Shu bilan  birga,  Reyestrni  yanada  takomillashtirish,  uning  amaliy  qo llanilishiniʻ
kengaytirish va xalqaro hamkorlik ko lamini rivojlantirish istiqbollari mavjud.ʻ

Kelgusida Reyestrning geografik va sohaviy qamrovini kengaytirish, boshqaruv 
jarayonlarini  raqamlashtirish,  monitoring  tizimini  takomillashtirish  hamda 
OTTlarning undan samarali  foydalanishini  qo llab-quvvatlash Reyestrning amaliyʻ
samaradorligini yanada oshirishga xizmat qiladi.

Umuman  olganda,  Reyestrni  izchil  rivojlantirish  O zbekiston  oliy  ta limʻ ʼ
tizimining  xalqaro  sifatni  ta minlash  makoniga  integratsiyasini  chuqurlashtirish,ʼ
xalqaro  akkreditatsiya  amaliyotini  kengaytirish  hamda  ta lim  sifatini  ta minlashʼ ʼ
tizimining ochiqligi, ishonchliligi va xalqaro e tirofini yanada mustahkamlash uchunʼ
muhim omil bo lib xizmat qiladi.ʻ

FOYDALANILGAN MANBALAR

I. Milliy normativ va statistik manbalar

1. O zbekiston Respublikasi  Vazirlar  Mahkamasining  2025ʻ  – yil  6 avgustdagi
498-son qarori bilan tasdiqlangan O rta maxsus, kasbiy, oliy va oliy ta limdan keyingiʻ ʼ
ta lim,  shuningdek,  kadrlarni  qayta  tayyorlash  va  ularning  malakasini  oshirishʼ
tashkilotlarini kompleks hamda maxsus davlat akkreditatsiyasidan o tkazish tartibiʻ
to g risida nizom.ʻ ʻ

2. O zbekiston  Respublikasi  Ta lim  sifatini  ta minlash  milliy  agentligi.ʻ ʼ ʼ
O zbekiston Respublikasida tan olinadigan xalqaro, xorijiy va nodavlat akkreditatsiyaʻ
tashkilotlari reyestrini yuritish hamda ularning ta lim dasturlarini akkreditatsiyadanʼ
o tkazish bo yicha faoliyatini monitoring qilish tartibi to g risida nizom. O zbekistonʻ ʻ ʻ ʻ ʻ
Respublikasi  Adliya  vazirligida  2026 – yil  13 fevralda  3774-son  bilan  davlat
ro yxatidan o tkazilgan.ʻ ʻ

3. O zbekiston  Respublikasida  tan  olinadigan  xalqaro,  xorijiy  va  nodavlatʻ
akkreditatsiya tashkilotlari reyestri

URL: https://nqaae.uz/uz/international-accreditation

II. Xalqaro manbalar

4. QS Quacquarelli Symonds. QS World University Rankings.

URL: https://www.topuniversities.com/world-university-rankings

1-ilova

Reyestr mezonlari bo yicha akkreditatsiya tashkilotlari tahliliʻ
(2026-yil 30-iyun holatiga)

Ushbu  ilovada  Reyestrga  kiritilgan  xalqaro  akkreditatsiya  tashkilotlari 
belgilangan mezonlar asosida tahlil qilingan. Jadvalda har bir tashkilotning tashkil 
etilgan yili, joylashgan davlati, akkreditatsiyadan o tkazgan QS Top-300 oliy ta limʻ ʼ  
tashkilotlari, rasmiy veb-sayti hamda INQAAHE, ENQA, APQN, CHEA, ENAEE kabi 
xalqaro ta lim sifatini ta minlash tarmoqlari va kelishuvlarga a zoligi to g risidagiʼ ʼ ʼ ʻ ʻ  
ma lumotlar jamlangan. Ilova Reyestrga kiritilgan tashkilotlarning xalqaro nufuzi,ʼ  
tajribasi va institutsional salohiyatini qiyosiy baholash imkonini beradi.

2-ilova

Akkreditatsiya tashkilotlarining ixtisoslashuv yo nalishlari kesimidagiʻ
ro yxatiʻ

3-ilova

O zbekiston oliy ta lim tashkilotlarining xalqaro akkreditatsiyadan o tganʻ ʼ ʻ
ta lim dasturlari ro yxatiʼ ʻ

Muallif Abduraxmonova Ruxsora Sobir qizi
Lavozimi: Strategik rivojlantirish va xalqaro hamkorlik guruhi rahbari

Muallif: Tanbayev Ozod Nurmamat o g liʻ ʻ
Lavozimi: Strategik rivojlantirish va xalqaro hamkorlik guruhi bosh inspektori

